
Mn48 (Edms.) Bpk.

BASIESE EVALUERINGSVERSLAG EN OMGEWINGSBESTUURSPROGRAMVERSLAG VIR DIE
KONSOLIDERING VAN DIE MN48-MYNREGGEBIED EN KHWARA-
MYNREGAANSOEKGEBIED, INSLUITENDE DIE VERWANTE
OMGEWINGSBESTUURSPROGRAMME EN VERANDERINGS AAN GOEDGEKEURDE
OPPERVLAKINFRASTRUKTUURUITLEG (MN48-PROJEK)

BASIESE EVALUERINGSVERSLAG BESKIKBAAR VIR BESIGTIGING DEUR DIE PUBLIEK

DMR-VERWYSINGSNOMMER: NC 00183 MR 102

Geagte Meneer/Mevrou/Mejuffrou

INLEIDING

Mn 48 (Edms.) Bpk. (Mn48) (voorheen bekend as Lehating Mining (Edms.) Bpk. (Lehating)) beplan om sy nuwe
ondergrondse mangaanmynbedrywighede, geleé op Gedeelte 1 van die plaas Lehating 741, naby die dorpie Black
Rock in die Joe Morolong Plaaslike Munisipaliteit en die John Taolo Gaetsewe Distriksmunisipaliteit, Noord-Kaap,
Suid-Afrika, te ontwikkel.

Die goedgekeurde Mn48-mynbedrywigheid bestaan uit ‘'n ondergrondse mynbougebied wat deur middel van 'n
skag bereik word, ‘n verwerkingsaanleg, 'n afvalhoop vir klip (WRD), 'n stoorgerief vir uitskot (TSF) en
ondersteuningsdienste en infrastruktuur. Geen oppervlakinfrastruktuur is tot op hede opgerig nie. Voorbereiding
van die aanvanklike terrein is egter onderneem vir die ontwikkeling van die toegangspad, die oprigting van
heinings en die oprigting van die Eskom-substasie, toegangskag en ventilasieskag.

Direk aangrensend en aan die suidekant van die Mn48-mynreggebied, hou Khwara Manganese (Edms.) Bpk.
(Khwara) ‘n EA vir die ondergrondse ontginning van mangaan op Gedeelte 2 van die plaas Wessels 227 en die
restant en Gedeelte 3 en 4 van die plaas Dibiaghomo 226. Die voorneme ten tyde van die aansoek was dat daar
met behulp van Mn48 se goedgekeurde oppervlakinfrastruktuur toegang tot die Khwara- ondergrondse hulpbron
verkry word en dit ontgin word, en dat as sodanig geen oppervlakinfrastruktuur op die relevante gedeeltes van
die plase Wessels en Dibiaghomo gevestig sal word nie.

Mn48 beoog om die Mn48-mynreggebied (en verwante bedrywighede) en die aanliggende Khwara-
mynregaansoekgebied (en verwante ondergrondse mynbou) te konsolideer om ’‘n enkele aangrensende
mynbedrywigheid te ondersteun. Ter ondersteuning hiervan is die goedgekeurde uitleg van die
oppervlakinfrastruktuur wat geleé is op Gedeelte 1 van die plaas Lehating 741, op grond van die uitkomste van
die Bankable Feasibility Study (BFS) (Worley, 2019) geoptimaliseer. Ter opsomming sluit die veranderings aan die
goedgekeurde bedrywighede en oppervlakinfrastruktuur die volgende in:

e Hervestiging van die primére vergruisingsgerief van ondergronds na die oppervlak;

e Uitbreiding van die voetspoor en kapasiteit van die goedgekeurde WRD;

e Byvoeging van 'n tweede PCD, en hervestiging van die reeds goedgekeurde PCD (let daarop dat die
noodbeheerdam wat voorheen beoog is, nie meer benodig sal word nie);

e Algemene herkonfigurasie van goedgekeurde oppervlakinfrastruktuur;

e Hersiening van die stormwaterbestuursplan om die veranderings aan die oppervlakinfrastruktuuruitleg te
akkommodeer; en

’

e Oprigting van beoogde nuwe ondersteuningsinfrastruktuur soos ’‘n helikopterlandingsblad en ’'n
weegbrug.

Benewens bogenoemde spesifiseer die goedgekeurde EMPr vir Mn48 die behoefte aan 'n TSF. Dit word nie meer
vereis nie. Die projek het 'n fundamentele verandering aangebring aan die mineraalverwerkingsmetodologie
waarvolgens 'n droésiftingsproses gebruik sal word in plaas van ’'n natsiftingsproses, wat uitskot sal produseer.

Die beplande konsolideringsgebied (met ander woorde gekombineerde Mn48-mynreggebied en Khwara-
mynregaansoekgebied) word hierna die “projekgebied” genoem. Die streeks- en plaaslike opset van die
projekgebied word onderskeidelik in figuur 1 en figuur 2, geillustreer.

OORSIG VAN DIE BASIESE EVALUERINGSVERSLAG

SLR Consulting (Suid-Afrika) (Edms.) Bpk. (SLR), ‘'n onafhanklike firma van omgewingsimpakpraktisyns (EAP’s), is
deur Mn48 aangestel om die omgewingsmagtigingsproses te bestuur. In hierdie opsig is die basiese
evalueringsverslag (BAR) vir die beoogde projek nou vir ‘n tydperk van 30 dae vir insae deur die publiek en
kommentaar ten opsigte van gesaghersiening beskikbaar (04 Novemebr 2020 tot 03 Desember 2020).

Hierdie dokument gee 'n opsomming van die bevindings van die BAR wat vir die beoogde projek onderneem is.
Ten opsigte hiervan is die bestuursopsomming van die BAR uit die BAR gekopieer en word by aanhangsel A van
hierdie dokument ingesluit. Dit is belangrik om daarop te let dat daar tot op hede geen kommentaar en
bekommernisse deur belanghebbende en geaffekteerde partye (1&APs) geopper is nie.

Elektroniese afskrifte van die volledige verslag is beskikbaar by:
o Die SLR-webwerf (by https://slrconsulting.com/public-documents); en
o Die gratis SLR-webwerf (http://slrpublicdocs.datafree.co/publicdocuments).

Elektroniese afskrifte ('n CD) van die verslag is op versoek by SLR beskikbaar, by die kontakbesonderhede wat
hieronder verskaf word.

SLR Consulting (Suid-Afrika) (Edms) Bpk
Vir aandag: Natasha Smyth of Gugu Dhlamini

Posbus 1596, Cramerview 2060 (indien die posdiens gebruik word, skakel SLR asseblief om hulle van u voorlegging
te verwittig)

Tel: (011) 467 0945

E-pos: nsmyth@slrconsulting.com /gdhlamini@slrconsulting.com

Alle kommentaar wat gedurende die hersieningsproses ontvang word, sal by die finale BAR ingesluit en daar

hanteer word en sal aan die Departement van Minerale Hulpbronne en Energie beskikbaar gestel word om
daaroor te besluit.

Indien u enige vrae het, kontak asseblief die ongetekende.
Vriendelike groete

Natasha

Gh

SLR Consuiting (South Africa) Proprietary Limited (@ sirconsulting.com

AANHANGSEL A: BESTUURSOPSOMMING VAN DIE BASIESE EVALUERINGSVERSLAG (BAR) VIR DIE
VOORGESTELDE PROJEK

AGTERGROND VAN DIE PROJEK

Mn 48 (Edms.) Bpk. (Mn48) (voorheen bekend as Lehating Mining (Edms.) Bpk. (Lehating)) beplan om sy nuwe
ondergrondse mangaanmynbedrywighede, geleé op Gedeelte 1 van die plaas Lehating 741, naby die dorpie Black
Rock in die Joe Morolong Plaaslike Munisipaliteit en die John Taolo Gaetsewe Distriksmunisipaliteit, Noord-Kaap,
Suid-Afrika, te ontwikkel. Mn48 hou:

e ’'n Mynreg (MR) en omgewingsbestuursprogramverslag (EMPr) wat in Julie 2015 deur die Departement
van Minerale Hulpbronne (DMR) (tans die Departement van Minerale Hulpbronne en Energie (DMRE)
genoem) (DMR Verw: NC/30/5/1/2/2/10028 MR) ingevolge die Wet op die Ontwikkeling van Mineraal- en
Petroleumhulpbronne (Mineral and Petroleum Resources Development Act) (No. 28 of 2002) (MPRDA)),
s00s gewysig, uitgereik en goedgekeur is; en

e ’'n Omgewingsmagtiging (EA), in September 2014 deur die Departement van Omgewingsake en
Natuurbewaring (DENC) (DENC Verw: NC/EIA/JTG/JOEL/LEH2/2012) uitgereik ingevolge die Wet op
Nasionale Omgewingsbestuur (No. 107 van 1998) (NEMA), soos gewysig.

Die goedgekeurde Mn48-mynbedrywigheid bestaan uit 'n ondergrondse mynbougebied wat deur middel van ’'n
skag bereik word, 'n verwerkingsaanleg, 'n afvalhoop vir klip (WRD), ‘'n stoorgerief vir uitskot (TSF) en
ondersteuningsdienste en infrastruktuur. Geen oppervlakinfrastruktuur is tot op hede aangebring nie.
Voorbereiding van die aanvanklike terrein is egter onderneem om die toegangspad, die oprigting van heinings en
die vestiging van die Eskom-substasie, toegangskag en ventilasieskag te ontwikkel.

Direk aangrensend en aan die suidekant van die Mn48-mynreggebied, hou Khwara Manganese (Edms.) Bpk.
(Khwara) ‘n EA vir die ondergrondse ontginning van mangaan op Gedeelte 2 van die plaas Wessels 227 en die
restant en Gedeelte 3 en 4 van die plaas Dibiaghomo 226. Die EA is in November 2018 deur die DMR (tans die
DMRE) uitgereik (DMR Verw: NC30/5/1/2/2/10122 MR). Die voorneme ten tyde van die aansoek was dat daar
met behulp van Mn48 se goedgekeurde oppervlakinfrastruktuur toegang tot die Khwara- ondergrondse hulpbron
verkry en dit ontgin word, en dat geen oppervlakinfrastruktuur as sodanig op die relevante gedeeltes van die
plase Wessels en Dibiaghomo aangebring sal word nie.

Mn48 beoog om die Mnd8-mynreggebied (en verwante bedrywighede) en die aangrensende Khwara-
Mynregaansoekgebied (en verwante ondergrondse mynbou) te konsolideer om ’n enkele aangrensende
mynbedrywigheid te ondersteun. Ter ondersteuning hiervan is die goedgekeurde uitleg van
oppervlakinfrastruktuur wat op Gedeelte 1 van die plaas Lehating 741 geleé is, op grond van die uitkomste van
die Bankable Feasibility Study (BFS) (Worley, 2019) geoptimaliseer. Ter opsomming sluit die veranderings aan die
goedgekeurde bedrywighede en oppervlakinfrastruktuur die volgende in:

e Hervestiging van die primére vergruisingsgerief van ondergronds na die oppervlak;
e Uitbreiding van die voetspoor en kapasiteit van die goedgekeurde WRD;

e Byvoeging van 'n tweede PCD, en hervestiging van die reeds goedgekeurde PCD (let daarop dat die
noodbeheerdam wat voorheen beoog is, nie meer benodig sal word nie);

e Algemene herkonfigurasie van goedgekeurde oppervlakinfrastruktuur;

e Hersiening van die stormwaterbestuursplan om die veranderings aan die oppervlakinfrastruktuuruitleg te
akkommodeer; en

’

e Oprigting van beoogde nuwe ondersteuningsinfrastruktuur soos ’‘n helikopterlandingsblad en ’'n
weegbrug.

Benewens bogenoemde spesifiseer die goedgekeurde EMPr vir Mn48 die behoefte aan 'n TSF. Dit word nie meer
vereis nie. Die projek het ‘'n fundamentele verandering aangebring aan die mineraalverwerkingsmetodologie
waarvolgens 'n droésiftingsproses gebruik sal word in plaas van ’'n natsiftingsproses, wat uitskot sal produseer.

Die beplande konsolideringsgebied (met ander woorde gekombineerde Mn48-mynreggebied en Khwara-
mynregaansoekgebied) word hierna die “projekgebied” genoem. Die streeks- en plaaslike opset van die
projekgebied word onderskeidelik in figuur 1 en figuur 2 geillustreer.

OPSOMMING VAN DIE MAGTIGINGSVEREISTES

Voor die aanvang van die projek, word die volgende vereis:
e ’'n Gewysigde MR en goedgekeurde EMPr van die DMRE ingevolge artikel 102 van die Wet op die
Ontwikkeling van Mineraal- en Petroleumhulpbronne (Mineral and Petroleum Resources Development
Act) (No. 28 of 2002) (MPRDA), soos gewysig;

e ’n EA van die DMRE ingevolge die NEMA, soos gewysig. Die Omgewingsimpakstudie (EIA) se regulasies
wat gevolg word, is Regeringskennisgewingregulasie (GNR) 982 van 4 Desember 2014 (GNR. 982), soos

gewysig;

e ’n Afvalbestuurslisensie (WML) van die DMRE ingevolge die Wet op Nasionale Omgewingsbestuur: Afval
(No. 107 van 1998) (NEM:WA), soos gewysig; en

e ’'n Geintegreerde waterverbruikslisensie (IWUL) van die Departement van Menslike Nedersettings, Water
en Sanitasie (DHSWS) ingevolge artikel 21 van die Nasionale Waterwet (NWA) (No. 36 van 1998), soos

gewysig.

IMPAKTE EN BESTUURSOPTREDE

Hierdie afdeling verskaf ‘'n opsomming van die evaluering van die potensiéle impakte van die projek en verskaf
maatreéls om die impakte te voorkom en/of te versag. Die potensiéle impakte wat met die voorgestelde projek
verband hou, kan gekategoriseer word in dié wat ’'n lae, matige en/of hoé beduidendheid in die onversagte
scenario het. Al drie kategorieé van impakte vereis ‘'n mate van bestuursoptrede wat, indien dit met welslae
geimplementeer word, die beduidendheid van die impakte sal verminder of bevorder. Kumulatiewe impakte en
latente impakte word ook in die tabel hieronder opgesom. Vir die doel van hierdie projek is die uitwerking van
die beoogde projek op die impakgraderings van die goedgekeurde Lehating- en Khwara-projek oorweeg.

Die tabel hieronder verskaf 'n opsomming van die potensiéle impakte in geen besondere volgorde van
belangrikheid nie.

SLR Consuiting (South Africa) Proprietary Limited (@ sirconsulting.com

TABEL A - OPSOMMING VAN POTENSIELE IMPAK

Aspek Potensiéle impak | Opsomming van die impakbespreking en verwysing na die versagtingsmaatreéls vir die Belang van impak
beoogde projek
Onversag Versag
Geologie Verlies en Minerale hulpbronne kan gesteriliseer word en/of verlore gaan deur die plasing van | Onbeduidend
(minerale sterilisasie van infrastruktuur en aktiwiteite naby daaraan, deur toegang tot potensiéle myngebiede te
hulpbronne) minerale verhoed, en deur die wegdoen van minerale hulpbronne op gemineraliseerde
hulpbronne afvalgeriewe. Hierdie impak is in die goedgekeurde Lehating EMPr geévalueer as dat dit
'n matige beduidendheid in die onversagte scenario, en 'n lae beduidendheid in die
versagte scenario het. Die ertsliggaam is egter 200 m of meer onder die oppervlak van
beide Lehating 741 en Wessels 227 geleé. Dit volg dus dat dit in elk geval onwaarskynlik
is dat oprigting van oppervlakinfrastruktuur die ontginning van die gemineraliseerde
ertsliggaam sal verhoed, of dat versagting nodig sal wees. Buitendien sal die WRD maklik
toeganklik wees vir toekomstige nawinning of herverwerking indien dit verlang word.
Hierdie impak is geévalueer as dat dit in die goedgekeurde Khwara EMPr onbeduidend
is. Hierdie faktore bly geldig vir die projek.
Topografie Risiko van Ondergrondse ontginningsaktiwiteite kan daartoe lei dat grond op die oppervlak tydens | Onbeduidend
oppervlakinsakkin | die bedryfsfase insak. Gedurende die uitbedryfstellingfase moet die mynholte beveilig
g word en toegang tot derde partye moet voorkom word. Daar is bepaal dat die risiko van
insakking onbeduidend is as gevolg van die volgende faktore:
e Mynbedrywighede sal 250 meter onder die oppervlak plaasvind, en
daarom is daar geen beduidende risiko van insakking nie; en
e Die mynontwerp inkorporeer ondersteuningstrukture ooreenkomstig beste
praktyk van die bedryf.
Hierdie faktore bly geldig vir die projek.
Veiligheid vir Gevaarlike uitgrawings en infrastruktuur sluit alle strukture in waarin of waarvandaan | Hoog Matig
derde partye en derde partye en diere kan val en seerkry. Hierdie evaluering bly geldig vir die projek.
diere Verwante optrede deur die bestuur fokus op toepaslike ontwerp van geriewe wat
onklaar kan raak, toegangsbeheer, toepaslike vergoeding en die bepanning vir sluiting.
Grondvermoé Verlies van Grond is 'n waardevolle hulpbron wat 'n verskeidenheid ekologiese funksies ondersteun. | Hoog Matig-laag
grondhulpbronne | Mynprojekte het oor die algemeen die potensiaal om grondhulpbronne deur
en die vermoé van | kontaminasie te beskadig. Kontaminasie van grond het ook die potensiaal om 'n impak

SLR Consulting (South Africa) Proprietary Limited (9 slrconsulting.com

die grond deur
kontaminasie

op biodiversiteit, oppervlak- en grondwaterhulpbronne te hé. Die verlies van
grondhulpbronne het 'n direkte impak op die potensiéle verlies van die natuurlike
vermoé van die grond. Die goedgekeurde infrastruktuur en aktiwiteite bevat talle
bronne van grondbesoedelstowwe wat tot ’'n verlies aan grond (en verwante
grondvermoé) as hulpbron kan lei. Dit kan weer tot 'n verlies aan grond as 'n ekologiese
aandrywer lei, aangesien dit 'n giftige omgewing kan skep vir plantegroei en ekostelsels
wat van die grond afhanklik is. Die voorgestelde veranderings aan die
oppervlakinfrastruktuur en aktiwiteite sal dit nie wesenlik verander nie. Dit bly geldig vir
die projek. Die optrede van die bestuur fokus op die voorkoming van besoedeling en
bewaring en beplanning vir sluiting.

Verlies van
grondhulpbronne
en grondvermoé
deur fisiese
versteuring

Grond is 'n waardevolle hulpbron wat 'n verskeidenheid ekologiese funksies ondersteun.
Grond is die sleutel tot die hervestiging van grondvermoé na sluiting. Daar is 'n aantal
aktiwiteite/infrastruktuur in alle fases wat die potensiaal het om grond en verwante
grondvermoé deur verwydering, verdigting en/of erosie te versteur. Die verlies van
grondhulpbronne het 'n direkte impak op die potensiéle verlies van die natuurlike
vermoé van die grond. In die onversagte scenario kan fisiese grondversteuring tot 'n
verlies van grondfunksionaliteit as ekologiese aandrywer lei. In die geval van erosie sal
die grond vir die versteuringsgebied verlore wees, en in die geval van verdigting sal die
grond se funksionaliteit eerstens gekompromitteer wees as gevolg van 'n gebrek aan die
vermoé om wortel te skiet en ‘n gebrek aan belugting, en tweedens sal die verdigte
grond waarskynlik uitkalwe, omdat daar met minder inherente funksionaliteit min kans
sal wees dat plantegroei en ander materiaal, wat die grond gewoonlik teen erosie
beskerm, daar sal vestig. Enige grond wat onder die permanente landvorms (WRD) bly,
sal 'n verlore hulpbron wees en die verwante grondvermoé sal permanent verander
word. Die beoogde veranderings aan die oppervlakinfrastruktuur en aktiwiteite sal die
voetspoor van die myn marginaal verhoog. Die bestuur se optrede fokus op die
beperking van die versteuringsvoetspoor, die
grondbestuursbeginsels en die beplanning vir sluiting.

implementering van

Hoog

Laag

Biodiversiteit

Fisiese
vernietiging van
die biodiversiteit
van die aarde

Daar is 'n aantal aktiwiteite/infrastruktuur in al die fases wat die potensiaal het om
biodiversiteit in die algemene sin te vernietig. Die aktiwiteite en infrastruktuur is oor die
algemeen in lae en matig-sensitiewe biodiversiteitsgebiede geposisioneer, met die
uitsondering van die padkorridor wat langs die Kurumanrivier loop. Ten spyte van die
poging om meer sensitiewe gebiede te vermy, sal die projek vereis dat plantegroei
verwyder en die verwante habitat in die infrastruktuur se voetspoorgebied

Hoog

Matig

SLR Consulting (South Africa) Proprietary Limited (9 slrconsulting.com

skoongemaak word. Dit sal die fragmentering van plantegroei en versteuring van die
habitat veroorsaak, wat, hoewel dit tot ’n relatief klein voetspoor op die terrein beperk
word, deel van ’'n groeiende kumulatiewe impak op die streek is. Die beoogde
veranderings aan die oppervlakinfrastruktuur en aktiwiteite sal die voetspoor van die
myn marginaal verhoog. Die bestuur se optrede fokus op die beperking van die
mynvoetspoorgebied, die monitering en verkryging van fauna- en florapermitte en
beplanning vir sluiting.

Algemene Daar is 'n aantal aktiwiteite/infrastruktuur wat die potensiaal het om die fauna en flora | Hoog Matig
versteuring van in al die projekfases direk te versteur. Die beoogde veranderings aan die
die aarde se oppervlakinfrastruktuur en aktiwiteite sal dit nie wesenlik verander nie. Die bestuur se
biodiversiteit optrede fokus op spoedbeheer, toepaslike verligting, werknemeropvoeding, stofbeheer,

voorkoming van rommelstrooiing, maatreéls om geraas te beperk en monitering.
Verlies van en Daar is ’n aantal aktiwiteite/infrastruktuur wat die potensiaal het om die | Hoog Matig (alle
algemene waterbiodiversiteit in al die projekfases direk te versteur. Die rivieroorgang is alreeds fases voor
versteuring van goedgekeur. Vir volledigheidsdoeleindes sluit die potensiéle impak op die Kurumanrivier sluiting)
waterbiodiversitei | egter die volgende in: Laag (met
t e Verlies van habitat en ekologiese struktuur sluiting)

e Veranderings aan die rivier se diensverskaffing

e Impakte op hidrologie- en sedimentbalans
Die bestuur se optrede fokus op die beperking van die versteuringsgebiede en die
beskerming van die sensitiewe Kurumanrivier se oewerbewonergebiede en monitering.

Impak op
ekostelsels van
die aarde as
gevolg van
ontwatering

Die projek het die potensiaal om plantegroei, gewerweldes en ongewerweldes tydens
Dit is omdat
sommige ekostelsels grondwater van akwifere vir hulle hele lewensiklus of 'n gedeelte

die bedryfs-, uitbedryfstellings- en sluitingsfase indirek te versteur.

daarvan benodig. Hierdie ekostelsels wat van akwifere afhanklik is (ADE’s) kom regoor
die Suid-Afrikaanse landskap voor in gebiede waar akwifeervloei en afloop ekologiese
patrone en prosesse beinvioed. ADE’s verskaf habitats aan 'n verskeidenheid spesies,
veral in droé gebiede, en word beskou as belangrik in ekologiese prosesse en die
beskikbaarstelling van hulpbronne vir die biodiversiteit in 'n gebied wat andersins nie
beskikbaar sou wees nie. Ontwateringsaktiwiteite tydens die bedryfsfase kan dus 'n
impak op die ADE’s hé deurdat dit die beskikbaarheid van die vlak grondwater
verminder. Die bestuur se optrede fokus op monitering.

Onbeduidend

Verandering van

Die projek sluit ondergrondse mynbou aan die onderkant van die Kurumanrivier in.

Onbeduidend

SLR Consulting (South Africa) Proprietary Limited (9 slrconsulting.com

suboppervlakvloei
wat waterstelsels
beinvlioed

Myndiepte sal meer as 200 m onder die oppervlak wees. Indien die onderliggende
akwifere tot suboppervlakvloei bydra, kan ’n verlaging van grondwatervlakke as gevolg
van ontwatering die bestaande suboppervlakvloei van die Kurumanrivier en sy verwante
vleilandstelsel verander. Daar is vasgestel dat hierdie impak onbeduidend is omdat die
grondwaterstudie bepaal het dat die rivier waarskynlik nie hidrologiese kontinuiteit
ervaar nie.

Oppervlak

Wisseling van
natuurlike
dreineerpatroon

Natuurlike dreinering regoor die terrein voor ontginning het deur middel van plaatvloei
en/of niestandhoudende voorkeurvloeipaadjies (dreineringslyne) plaasgevind. Daar is 'n
aantal aktiwiteite/infrastrukture wat die dreineerpatrone sal verander, 6f deur die
volume van die afloop na opvanggebiede stroomaf, 6f deur hulle ligging binne
waterlope. Op sy beurt het dit die potensiaal om stroomaf 'n impak op watervoorsiening
vir mense en biodiversiteitsgebruikers te hé. Tydens die konstruksie-, bedryfs-,
uitbedryfstellings-, en tot 'n mindere mate die sluitingsfase sal die afloop van reén- en
oppervlakwater versamel word in al die gebiede wat met wateropvanginfrastruktuur
ontwerp is. Die versamelde afloop sal dus vir die opvanggebied verlore wees en kan die
verandering van dreineerpatrone veroorsaak. Ten opsigte van dreineringslyne sal die
projek ‘n invloed hé op die niestandhoudende Kurumanrivier wat aan die suidwestekant
van die Lehating-plaas geleé is deurdat 'n rivieroorgang wat met die konstruksie van 'n
toegangspad verband hou, geskep word. Verwante optrede van die bestuur fokus op
stormwaterbestuur, toepaslike ontwerp van die rivieroorgang en die verwydering van
die rivieroorgang by sluiting.

Hoog

Laag

Kontaminasie van
oppervlakwaterhu
Ipbronne

Daar is 'n aantal besoedelingsbronne by al die fases betrokke wat die potensiaal het om
oppervlakwater te besoedel, veral in die onversagte scenario. Met verhoogde
besoedelingskonsentrasies kan hierdie besoedelstowwe die relevante perke, soos dit
deur die DHSWS opgelé word, oorskry (hierdie perke kan onderhewig wees aan
periodieke hersiening in oorleg met die DHSWS) en kan skadelik wees vir mense en
lewende hawe as dit direk ingeneem word, en moontlik selfs indirek deur
gekontamineerde plante, gewerweldes en ongewerweldes. As gevolg van die
onmiddellike nabyheid van die Kurumanrivier, is dit waarskynlik dat kontaminante die
oppervlakwaterhulpbronne sal bereik, veral in die onversagte scenario. Daar is beperkte
afhanklikheid van derde partye van oppervlakwaterhulpbronne (grondwater word
gebruik) en geen oppervlakwatergebruikers is in die voetspoorgebied van die myn
geidentifiseer nie. Gebiede wat die projekterrein omring, word vir weidingsaktiwiteite
benut en as sodanig is dit moontlik dat beeste die sylope van die Kurumanrivier vir

Hoog

Laag

drinkdoeleindes sal gebruik. Dit is egter onwaarskynlik as gevolg van die
niestandhoudende aard van die rivier. Verwante optrede van die bestuur fokus op
skeidingstelsels vir skoon en vuil water, die beperking van infrastruktuur en aktiwiteite
binne die vloedlyn, die voorkoming van besoedeling en monitering.

Grondwater Kontaminasie van | Daar is 'n aantal bronne in al die mynfases wat die potensiaal het om grondwater te | Hoog-matig Laag
grondwatehulpbr | besoedel. Sommige bronne is permanent en sommige bronne is niestandhoudend
onne (begin later en op verskillende tye) en word permanent. Selfs al is sommige bronne

tydelik van aard, kan verwante potensiéle besoedeling lank duur.
Grondwaterbesoedelingsbronne sluit onopsetlike stortings en lekkasies vanaf voertuie,
niegemineraliseerde afval, toerusting, werkswinkels en wasgeriewe in wat die potensiaal
het om vlak grondwater te bereik. Daar is ook die afvalrots-opgaarhope en ander
opgaarhope wat die potensiaal het om deur middel van sypeling 'n impak op die
grondwater te hé. Die hervestiging van oppervlakinfrastruktuur en ontwerpveranderings
sal nie beduidend ander kontaminante of brontipes hé as dié wat voorheen vir al die
projekfases geévalueer is nie. Die oprigting van bykomende geriewe en die uitbreiding
van die voetspoor van die geriewe wat reeds goedgekeur is, sal egter bykomende
besoedelingsbronne tydens die bedryfs-, sluitings- en na-sluitingsfase meebring. Dit hou
verband met die uitbreiding van die voetspoor van die goedgekeurde WRD en die
byvoeging van ’'n tweede PCD. Die verandering in die minerale proses na ’'n
droésiftingsproses beteken dat 'n besoedelstofbron (TSF) nie meer op die terrein
gevestig sal word nie. Verwante optrede van die bestuur fokus op die voorkoming van
besoedeling, ontwerp, monitering en alternatiewe watervoorsiening (indien nodig).

Vermindering van | Mynontwatering om veilige werkstoestande te verseker en/of die onttrekking van water | Hoog Laag
grondwatervlakke | vanuit die goedgekeurde watervoorsieningsboorgate (putte) het die potensiaal om 'n
en - verlaging in die vlak en beskikbaarheid van grondwater te veroorsaak, wat 'n verlies aan
beskikbaarheid watervoorsiening kan veroorsaak aan omliggende boorgatgebruikers en die basisvloei

van nabygeleé dreineringslyne kan beinvloed (onwaarskynlik). Ontwateringsaktiwiteite
sal tydens die sink van die skag en die bedryfsfase plaasvind. Die ontwaterkeél is
gesimuleer om sy maksimum omvang in jaar 12 van die simulasie te bereik, met 'n
maksimum verlaging in watervlakke van 49 m binne 'n 3,6 km-radius van die
ondergrondse myn. Ontwateringsimpakte word by 'n paar boorgate van derde partye
(op die plase Wessels, Lehating 741 en Boerdraai 228 geleé) verwag. Verwante optrede
van die bestuur fokus op monitering en ’'n alternatiewe voorraad waar ontwatering 'n
verlies aan watervoorsiening aan derde partye veroorsaak.

Lug Lugbesoedeling Daar is 'n aantal aktiwiteite by al die fases wat die potensiaal het om tot lugbesoedeling | Hoog Matig
by te dra. Die vernaamste kontaminante wat met die myn verband hou, sluit partikelstof | (bedryfsfase) | (bedryfsfase
kleiner as 10 mikron in grootte (PM10) in en wat ingeasem kan word, groter totaal )
gesuspendeerde  partikels  (TSP’s) wat met stofneerslaag verband hou, | Laag (alle Onbeduiden
mangaankonsentrasies (Mn-konsentrasies), SO2, NO2 en gasvrylatings hoofsaaklik uit | ander fases) d (alle ander
voertuie en generators. Die komponente wat teen hoé konsentrasies en vir lang tye fases)

ingeasem kan word, kan mense se gesondheid beinvioed, terwyl die groter
partikelkomponent hinderlike stof kan veroorsaak, soos die besoedeling van weiding
met hoé hoeveelhede neerslag en oor 'n lang tydperk. Ander tipes vrylatings wat met
die evaluering ondersoek is, sluit in swaeldioksied (SO2), oksiede van stikstof (NOx),
dieselpartikelstof (DPM) en koolstofmonoksied (CO). Daar word nie voorsien dat TSP 6f
die ander gasvrystellings enige beduidende impak sal hé nie. Wanneer die
versagtingscenario wat ontwerp is, in ag geneem word, word voorspel dat by alle
reseptore die konsentrasie van partikels wat ingeasem kan word (PM2,5 en PM10) oor
die kort en die lang termyn in ooreenstemming sal wees met die nasionale standaarde
vir die gehalte van die lugomgewing (National Ambient Air Quality Standards, NAAQS).
Daar word voorspel dat die NAAQS steeds buite die projek se grense oorskry sal word.
Let asseblief daarop dat die evaluering die toekomstige NAAQS in ag geneem het wat
vanaf 1 Januarie 2030 afdwingbaar is. Daar word voorspel dat jaarlikse MN-
konsentrasies buite die terrein en by reseptore selfs met versagting die riglyn van die
Wéreldgesondheidsorganisasie (WGO) sal oorskry. Verwante optrede deur die bestuur
fokus op luggehaltebestuur, monitering, stofbestryding en langtermyn-
besoedelingvoorkoming.

Kweekhuisgasvrys | Kweekhuisgasse (GHG’s) is daardie gasse in die atmosfeer — natuurlik sowel as deur | Onbeduidend
tellings mense veroorsaak — wat straling absorbeer en uitstraal by spesifieke golflengtes binne
die spektrum van termiese infrarooistraling wat deur die Aarde se oppervlak, die
atmosfeer self en deur wolke uitgestraal word. Hierdie eienskap veroorsaak die
kweekhuiseffek. Waterdamp (H20), koolstofdioksied (CO2), distikstofmonoksied (N20),
metaan (CH4) en osoon (03) is die vernaamste kweekhuisgasse in die Aarde se
atmosfeer. Daar is ‘'n aantal kweekhuisgasse in die atmosfeer wat geheel en al
mensgemaak is, soos die halokoolstowwe en ander stowwe wat chloor en broom bevat
en tot die kweekhuiseffek en die verhitting van die Aarde bydra.

Daar is 'n aantal aktiwiteite in al die fases wat die potensiaal het om kweekhuisgasse te

SLR Consulting (South Africa) Proprietary Limited (9 slrconsulting.com



Page 12

SLR¥

genereer. Verwydering van plantegroei tydens die konstruksiefase sal ‘n verlies aan
koolstofputte wat CO2 absorbeer, tot gevolg hé. Namate bedrywighede vorder, sal
sommige koolstofputte herwin word deur rehabilitasie van die gebiede wat voorheen
skoongemaak is. Die koolstofbalans sal egter nie heeltemal herstel word nie. Die GHG-
vrystellings van die projek is egter laag en sal waarskynlik nie op hulle eie ’'n
noemenswaardige bydrae tot klimaatsverandering lewer nie.

Geraas

Toename in
hinderlike
geraasvlakke

Twee tipes geraas word onderskei: geraasversteuring en hinderlike geraas.
Eersgenoemde is geraas wat as 'n waarneembare lesing op ’‘n klankpeilmeter
geregistreer kan word, en laasgenoemde, hoewel dit waarskynlik nie as waarneembare
lesing op ‘n klankpeilmeter sal registreer nie, kan hinderlik wees as gevolg van die
toonaard daarvan. Mynaktiwiteite/-infrastruktuur bied die moontlikheid om in al die
fases voor sluiting geraasversteurings sowel as hinderlike geraas te veroorsaak. In die
onversagte en versagte scenario’s sal die geraas ‘'n impak buite die terrein hé en as
sodanig kan dit derdeparty-ontvangers raak. Verwante optrede van die bestuur fokus op
geraasbeheermaatreéls.

Matig

Laag

Visueel

Negatiewe
uitsigte

Die visuele impak op hierdie omgewing wat geraak word, kan deur aktiwiteite en
infrastruktuur in al die mynfases veroorsaak word. Die meer beduidende visuele
impakte hou verband met die groter infrastruktuurkomponente (soos WRD, skagte en
geboue) en die langtermyninfrastruktuur (WRD) (waar van toepassing) wat na sluiting
daar sal bly. Dit is moontlik dat van die infrastruktuur van die projek sigbaar sal wees
vanaf die R380, wat ongeveer 1,5 km vanaf die myn is, asook vanaf sommige van die
plaaslike huise wat omgeveer 2,5 km vanaf die myn geleé is. Die projek en verwante
infrastruktuur sal anders wees as die landelike visuele landskap wat die projekgebied
direk omring, maar soortgelyk aan die bestaande mynaktiwiteite aan die suidekant van
die projekterrein. Daar is voorsien dat die publiek en die gemeenskapsreseptore nie
oormatig sensitief sal wees vir die ontwikkeling nie, gegewe die teenwoordigheid van
bestaande myninfrastruktuur, asook ander mynbedrywighede suid van die
projekgebied. Visuele impakte is ook nie deur belanghebbers as ‘n probleem geopper
nie. Verwante optrede van die bestuur fokus op die beperking van die verwydering van
plantegroei en rehabilitasie.

Hoog

Matig (voor
sluiting)
Laag (na
sluiting)

Verkeer

Padsteurnis en
verkeersveiligheid

Verkeersimpakte kan tydens die konstruksie-, bedryfs- en uitbedryfstellingfase voorkom
wanneer vragmotors, busse en privaat voertuie van die privaat en openbare
vervoernetwerk na en langs die Mn48-myn gebruik maak. Die vernaamste potensiéle
verkeersverwante impakte is ten opsigte van padkapasiteit en openbare veiligheid.

Hoog

Matig

Bestaande verkeersvolumes wat bestaan uit openbare verkeer en verkeer vanaf die
nabygeleé myne wat die R380 benut, hou verband met 'n aanvaarbare vlak van diens in
die konteks van die bestaande openbare en privaat padinfrastruktuur. Veiligheidsrisiko’s
wat verband hou met mynverkeer wat openbarepad-infrastruktuur gebruik, sluit
voetganger- en voertuigongelukke in. Oormatige slytasie van paaie kan 'n verhoogde
slytasie op voertuie veroorsaak, en kan tot meer ongelukke bydra. Verkeersongelukke
het die potensiaal om mense en diere te beseer. Verwante optrede deur die bestuur
fokus op die implementering van ’‘n vervoerveiligheidsprogram, padtekens,

spoedbeperkings, verligting en padinstandhouding en opgraderings.

Skietwerk Grondotrilling, Skietaktiwiteite het die potensiaal om 'n impak te hé op mense, diere en strukture wat | Hoog Laag
lugontploffings en | in die omgewing van die myngebied geleé is. In die onversagte scenario kan oppervlak-
vlieénde rots skietaktiwiteite as gevolg van vlieénde rots beserings aan derde partye en lewende
hawe meebring. Skade aan derdeparty-infrastruktuur kan ook deur vlieénde rots,
grondtrillings en/of lugontploffings veroorsaak word. Verwante optrede deur die
bestuur fokus op die implementering van 'n skietontwerp en ’n skietbestuursplan.
Erfenis- Verlies aan Daar is ‘n aantal aktiwiteite/infrastruktuur in al die fases voor sluiting wat die potensiaal | Matig Laag
/kulturele en erfenis-/kulturele het om erfenis- en kulturele hulpbronne te beskadig, of direk 6f indirek, en wat die
paleontologiese | en verlies van die hulpbron vir toekomstige geslagte tot gevolg sal hé. 'n Aantal
hulpbronne paleontologiese argeologiese terreine wat verband hou met die Middelsteentydperkterrein (MSA-
hulpbronne terrein) asook die Laatsteentydperkterrein (LSA-terrein) wat aan jagter-versamelaar-
gemeenskappe gekoppel word, is geidentifiseer en in die projekgebied en omgewing
gekarteer. Daarbenewens is verskeie geskiedkundige hulpbronne en grafte
geidentifiseer. Geeneen van hierdie argeologiese, erfenis- en grafterreine 1é egter binne
of naby die infrastruktuurvoetspoorgebiede nie. Daar is bevind dat die paleontologiese
sensitiwiteit van die projekgebied matig is, en die moontlikheid om stromatoliete tydens
ontginning teé te kom, bestaan wel. Verwante optrede deur die bestuur fokus op ’'n
prosedure vir 'n toevallige vonds van stromatoliete.
Sosio- Ekonomiese In die breedste sin dra alle aktiwiteite wat met die myn verband hou in al die fases tot 'n | Hoogs Hoogs
ekonomies impak positiewe ekonomiese impak by. Mynbedrywighede het 'n positiewe netto ekonomiese | positief positief

impak op die nasionale, plaaslike en streeksekonomie. Direkte voordele word van lone,
belastings en winste verkry. Indirekte voordele word verkry deur die verkryging van
goedere en dienste, en die verhoogde bestedingsvermoé van werknemers. Die netto
ekonomiese waarde wat vanaf die mynprojek bygevoeg word, sal grootliks die netto

ekonomiese waarde oorskry wat aan landbou ingeboet sal word. Verwante optrede
deur die bestuur fokus op die verkryging van plaaslike goedere en dienste,
vaardigheidsontwikkelingprogramme en beplanning vir sluiting.

Inkomende Mynprojekte veroorsaak dikwels 'n instroming van mense op soek na werk. Die | Hoog Laag
migrasie inkomende migrasie veroorsaak ’'n verskeidenheid sekondére impakte, soos ‘n
verhoogde druk op infrastruktuur en dienste soos klinieke en watervoorsiening,
behuising ens., asook die potensiéle ontwikkeling van informele nedersettings. Ander
sekondére impakte sluit maatskaplike probleme soos 'n toename in misdaad en die
verspreiding van siektes soos MIV/vigs in. Verwante optrede deur die bestuur fokus op
goeie kommunikasie, verkryging en verkrygingsprogramme, MIV/vigs- en TB-
programme, en om saam met naburige myne en owerhede te werk om die ontwikkeling
van informele nedersettings te voorkom.

Grondgebruik Verandering in Mynverwante aktiwiteite en infrastruktuur in al die ontginningsfases het die potensiaal | Hoog (alle Matig (voor
grondgebruik om grondgebruik te beinvioed, binne die myngebied sowel as in die omliggende | projekfases) sluiting)
gebiede. Dit kan deur fisiese grondtransformasie en deur direkte of sekondére impakte Laag (na
veroorsaak word. Sodanige sekondére impakte kan ook ’'n verlies aan grondgebruik, sluiting)

verlies aan watervoorsiening, ens. insluit. Weidingsgrond sal beinvloed word en die
moontlikheid bestaan ook dat die lewensgehalte van die twee naaste woonhuise
(Boerdraai en Van Schalkwyk) verlaag sal word. Verwante optrede deur die bestuur
fokus op rehabilitasie en samesprekings met belanghebbers.

IMPAKVERKLARING

Die evaluering van die projek het die potensiaal dat negatiewe impakte kan voorkom (in die besonder in die
onversagte scenario) op die biofisiese, kulturele en sosio-ekonomiese omgewings op die projekterrein sowel as
in die omliggende gebied. Met optrede deur die bestuur kan hierdie potensiéle impakte verhoed of tot
aanvaarbare vlakke verminder word. Daaruit volg dat, mits die EMPr doeltreffend geimplementeer word, daar
geen biofisiese, maatskaplike of ekonomiese rede is waarom die projek nie kan voortgaan nie.

